
2 Atsiornerit 

Aqutsisut matumuuna nalunaarutigaat paasissutissat Ukiumoortumik nalunaarummeersut 

naammaginartuusut annertuunillu kukkusunik paasissutissartaqanngitsut. 

 

3 Aaqqissuussaaneq 

3.1 Ilisimatusarfimmi siulersuisut 2017 

- Professori Minik Rosing, siulittaasoq (Københavns Universitet) 

- Cand. phil. Karo Thomsen Fleischer, siulittaasup tullia (Perorsaanermik Ilinniarfik / SPS 

Ilulissat) 

- Prodekan Anne Marie Pahuus (Aarhus Universitet) 

- Professori Malan Marnersdóttir (Færøernes Universitet) 

- Professori Ross Virginia (Dartmouth University - New Hampshire, USA) 

- Tuniniaanermi pisortaq Malik Hegelund Olsen (Royal Greenland A/S) 

- Lektori Flemming Nielsen, ilisimatuunit ilinniakkanilu bachelorinngorniutini 

diplomuddannelsenilu aalajangersimasumik sammivilinni ilinniartitsisunit qinigaasoq 

- Professionsfaglærer Mariia Simonsen, ilisimatuunit ilinniakkanilu bachelorinngorniutini 

diplomuddannelsenilu aalajangersimasumik sammivilinni ilinniartitsisunit qinigaasoq  

- Ilinniartoq Aka Bendtsen, bachelorinngornianit, kandidatinngornianit ph.d.-

nngorniuteqartunillu qinigaasoq 

- Ilinniartoq Nivi Møller-Sørensen, bachelorinngorniutini aalajangersimasumik 

sammivilinni ilinniartunit qinigaasoq 

- Atuagaatilerisoq Bolethe Olsen, teknikkimik allaffissornermillu suliaqartunit 

qinigaasoq 

3.2 2017-imi Ilisimatusarfimmik ulluinnarni aqutsineq 

- Gitte Adler Reimer 

- Rektori  

- Ilisimatusarfimmik aqutsisoq – Kulturi, Oqaasilerineq & Oqaluttuarisaanerlu 

- Suzanne Møller 

- Prorektori  

- Ilisimatusarfimmik aqutsisoq – Peqqissaaneq 

- Henriette Rosing 

- Universitetimi pisortaq 

- Britta Lohmann 

- Ilisimatusarfimmik aqutsisoq – Ilinniartitsineq  

- Gestur Hovgaard 

- Ilisimatusarfimmik aqutsisoq – Inuiaqatigiilerineq, Aningaasaqarneq 

Tusagassiornerlu   

Rektori Universitetimi pisortaq Prorektori 

3.3 Aaqqissuussaanermik diagrammiliaq 

4 Periuseq 

4.1 Takorluukkat, suliassat pingaartitallu 

Takorluukkat 

 Ilisimatusarfik – Kalaallit Nunaanni universiteti ilisimatuutut misissuinermi 

ilinniakkanillu qinigassanut tunngatillugu Issittumi universitetiuvoq 

siuttuullunilu suli alliartortuartoq. 

 Ilisimatusarfik nunat tamalaat akornanni qaffasissusilittut ilisimatuutut 

misissuinernik ilinniakkanillu ineriartortitsisarlunilu pilersitsisassaaq. 

 Ilisimatusarfik inuiaqatigiit Nunatsinniittut naggueqatittalu atugaannik, 

oqaasiinik, kulturiannik, peqqissusiannik oqaluttuarisaanerannillu 

ilisimatuutut misissuinerni ilinniakkanilu 

nunat tamalaat akornanni siuttuussaaq. 

 Ilisimatusarfiup qulakkiissavaa ilisimatuutut misissuinerup, ineriartornerup 

ilinniagaqarnerullu naligiissillugit atorneqarnissaat. 

 Ilisimatusarfik ilisimatuutut misissuinernut, ingerlatitseqqiinermut 

ilinniakkanullu tunngasunik inuiaqatigiit akuuffigisat qanimut 

suleqatigalugit ineriartortitsissaaq Issittumi nunarsuarlumi tamakkerlugu 

avatangiisinut ajoqutaanngitsumik ineriartortitseqataalluni. 

 Ilisimatusarfiup siunnersuinermik ilisimasanillu ingerlatitseqqiinermik 

Kalaallillu Nunaanni inuiaqatigiinnut inuussutissarsiornerup silarsuaanut, 

ilaatigut inuiaqatigiinnut nunanilu tamalaani ilisimatuutut 

misissuisarnermut, sunniivigeqatigiissitsisarnini aaqqissuutissavaa. 

 Ilisimatusarfiup universitetitut issittumiittut nunanullu tamalaanut atasutut 

inissisimaffini suli aaqqissuuttassavaa Kalaallit Nunaanni tamarmi 

inuiaqatigiinnut kalaallinut pisussaaffinnik sussakkeerinani. 

Suliassat 

Ilisimatusarfik Issittumi universitetit siuttut ilaattut ilisimatusarluni 

misissuinikkut ilisimatusarlunilu misissuinermik tunngaveqartunik 

ilinniagaqartitsinikkut, ilisimasanik ingerlatitseqqiinikkut, nutaanik 

isumassarsiornikkut, siunnersuinikkut nunanillu tamalaanik 

suleqateqarnikkut ilisimasanik atugarissaarnermillu, kulturimik, 

demokratiimik Nunatsinnilu inuit pisinnaatitaaffiinik ataqqinninnermik 

qulakkeerissaaq, pitsaanerulersitsissaaq ingerlaavartumillu 

ingerlatitseqqiissalluni kiisalu Kalaallit Nunaata silarsuaq tamakkerlugu 

atajuartitsinissamut eqinnaatsumik ineriartortitseqataanissaanut 

peqataassalluni. 

Pingaartitat 

1. Inuit pisinnaatitaaffiinik ataqqinninneq 

2. Ilinniartunik pingaarnerutitsineq 

3. Sulisut 

4. Suleqatigiinneq 

5. Ammaneq qanilaarnerlu 

6. Isumassarsiorsinnaaneq nutaaliorsinnaanerlu 

7. Tatiginassuseq 

8. Aningaasartuutinik isumalluutinillu ilisimaarinninneq 

9. Ilisimatusarfik pisoqarfiulluartoq 

10. Kulturikkut kingornussat 

4.2 Periuseq 2015-2020 

Ilisimatusarfik – Grønlands Universitet – issittumi universitetitut akuersaarneqarpoq issittumi 

kulturikkut, oqaatsitigut, peqqissutsikkut inuiaqatigiinnilu atugarisanik pingaarnerutitsilluni 

ilisimatusarnikkut misissuiffiusoq ilinniagaqarfiusorlu. 

1984-imi tunngavilerneqarmalli universiteti ilisimatusarnikkut misissuilluni avatangiisinik 

orniginartunik tamatigoortunillu ineriartortitsisimavoq atorluarneqarumasunillu 

soraarummeersitsisarsimalluni. Issittumi qitiusumi inissisimaffeqarnikkut issittumilu 

inuiaqatigiinni, peqqissutsimi kulturimilu atukkanik immikkut ilisimasaqarnikkut Ilisimatusarfik 

universitetiuvoq ineriartortitsiviusoq nutaaliorfiusorlu piffissami inuiaqatigiinnilu ilisimasanik, 

siuariartornermik siunissarlu ungasinnerusoq eqqarsaatigalugu aaqqiissuteqartarnissamik 

pisariaqartitsiffiulluinnartumi. 

Ilisimatuutut misissuinerup ilinniakkallu pitsaassusiat Ilisimatusarfiullu taakku pillugit ilisimasat 

saqqummiuttagai inuiaqatigiinnut naleqquttuartuussapput nunallu unamminiagaanut 

tunngatillugu pitsaanerulersinneqartassallutik inuiaqatigiit akuuffigisat qanimut 

attaveqarfigalugit eqinnaatsumillu suleqatigalugit.  

Inuiaqatigiit sukkasuumik ineriartornerat nutaanik apeqqutissaqalersitsivoq taakkulu 

nutaanik akissutissarsiffigineqartariaqarlutik. Ilisimatusarfiup anguniagaraa suliatigut suli 

tamatigoorneruleraluttuinnarnissaq suliaqarfinnilu avatangiisit pitsanngoraluttuinnarnissaat 

universiteti suli pitsaanerusumik Kalaallit Nunaanneerpiartumik ilisimatuutut 

misissuisinnaanerujartuinnarniassammat 

ilinniagaqartitsinerusinnaanerujartuinnarniassammallu. Ilisimatusarfik anguniagaq tamanna 

toraarlugu sulerusuppoq universiteti piukkunnarsarlugu tamatuma nukittuumik 

campusilerlneratigut.   

Ilisimatusarfiup nukittuffigeriigai aallaavigalugit ukiunut 2015-2020-mut periusissami 

anguniagassat tallimat allaatigineqarput: 

1. Ilisimatusarfik ilinniakkanik pitsaanerulersitsissaaq nutaanillu ilinniagaqalernissaanik 

siuarsaassalluni 

2. Ilisimatusarfik ilisimatuutut misissuisarnernik siunnersueriaatsinillu pitsanngorsaassaaq 

inuiaqatigiit kalaallit inuiaqatigiillu issittumiittut allat iluaqutissaannik 

3. Ilisimatusarfik universitetimi suliaqarfiit assigiinngitsut akornanni 

sunniivigeqatigiinnermik suleqatigiinnermillu siuarsaassaaq 

4. Ilisimatusarfik ilinniartunut sulisunullu nunarsuup sinneranut siunnerfilersuinermik 

siuarsaassaaq 

5. Ilisimatusarfik piginnaasanik ineriartortitsinermik pingaartitsinissamik qulakkeerissaaq   

5 Kisitsisit pingaarnerit 

5.1 Ilinnialersut 

5.2 Soraarummeerlutik inertut, bachelorit 

5.3 Soraarummeerlutik inertut, kandidatit 

5.4 Ph.d.-nngorniat 

 

 

Ph.d-nngorniutit 

- Andreas Møller Jørgensen (2017): ”Democratic and technological innovation: An 

inquiry into eDemocratic power configuration” 

 

- Ann Eileen Lennert (2017): ”A Millennium of Changing Environment in the 

Kangersuneq and the Kapisillit Fjord System West Greenland – Interdisciplinary 

analyses of climate variability and cultural landscapes”  

1 

3 

14 

Ilisimatuutut misissuiffigisat naapertorlugit 

Issittoq pillugu ilinniakkat – 

pædagogikki ilinniakkanillu 

ilisimatusarneq 

Issittoq pillugu ilinniakkat – 

peqqissutsikkut 

inuiaqatigiinnilu atukkat 

Issittoq pillugu ilinniakkat – 

kulturikkut, oqaatsitigut 

inuiaqatigiinnilu atukkat 

10 

3 

5 

Sumut allatsissimaneq naapertorlugu 

Ph.d.-nngorniat

nalinginnaasumik

allatsissimasut

Adjunktit ph.d.-mik suliallit

Ph.d.-nngorniat ilinniakkanut

marlunnut allatsissimasut

6 Aallaqqaasiut 

2017-imut ukiumoortumik nalunaarusiami aallaavigineqarput Ilisimatusarfiup periusissatigut 

anguniagaa universitetillu ineriartornera maannalu inissisimaffia. Universiteti ilisimatuutut 

misissuinerup iluani ilinniagassatullu qinigassaatitigut siuttuuvoq Issittumilu universitetitut suli 

alliartortuartuulluni, ilisimatuutut misissuineq ilinniartitsinerlu nunat tamalaat ilaannisulli 

qaffasissuseqarlutik.  

2017-imi Ilisimatusarfik aqutsisoqarfimmi allannguuteqarsimavoq rektori Tine Pars rektoritut 

atorfimminit marsip 31-ani 2017 soraarmat universitetimi pisortaq Mette Barslund oktobarip 

aallaqqaataani atorfimminit soraarmat. Henriette Nolsøe Rosing pisortatut sulilerpoq 

septembarip 1-iat 2017 aallarnerfigalugu, prorektori Suzanne Møller rektoriugallarpoq 

novembarip 30-ata tungaanut decembarillu aallaqqaataa aallarnerfigalugu Gitte Adler 

Reimer rektoritut sulilerpoq.  

Aqutsisuunerit suliassaat rektorimit Gitte Adler Reimerimit, pisortamit Henriette Nolsøe 

Rosingimit kiisalu prorektorimit Suzanne Møllerimit suliarineqarput. 

Peqqissaanermik Ilisimatusarfik ilisimatusarfimmi aqutsisumit prorektoriusumillu Suzanne 

Møllerimit siulersorneqarpoq. Marsip 15-iat 2017 aallarnerfigalugu Inuiaqatigiilerinermik, 

Aningaasaqarnermik Tusagassiornermillu Ilisimatusarfik ilisimatusarfimmik aqutsisumit Gestur 

Hovgaardimit siulersorneqarpoq. Kulturimik, Oqaatsinik Oqaluttuarisaanermillu 

Ilisimatusarfik ilisimatusarfimmik aqutsisuugallartumit Gitte Adler Reimerimit 

siulersorneqarpoq. Ilinniartitsinermik Ilisimatusarfik januaarip aallaqqaataa 2017 

aallarnerfigalugu Britta Lohmannimit siulersorneqarpoq. 

7 Ilinniakkat 

Periuseq: Ilisimatusarfik ilinniakkanik pitsaanerulersitsissaaq nutaanillu 

ilinniagaqalernissaanik siuarsaassalluni  

Universitetimi ilinniartut Ilisimatusarfiup piunerani pingaarnerpaajupput. 

Pingaarnerutinneqarpoq ilinniartut piginnaasaannik ilisimasaannillu pitsanngorsaanissaq – 

tamannalu iluatsilluartumik ilinniagaqarnissamut piumasaqaataavoq. Universiteti 

soraarummeersimasunik sulisorineqarumasunik, Kalaallit Nunaanni suliffeqarfinnut 

piginnaasaminnik nalilinnik ilisimasaminnillu nutaanik tunissuteqartartunik, 

soraarummeersitsisarpoq. Ilinniakkat qaffasissumik pitsaassuseqartuarnissaat nunanilu 

tamalaanisulli qaffasissuseqarnissaat qulakkeerniarlugu aamma inuiaqatigiit 

piukkunnartunik sulisoqarnissamik pisariaqartitaannut naleqqussaanissaq qulakkeerniarlugu 

Ilisimatusarfik pitsaassutsimut politikkimik, pisinnaatitsinissaq siunertaralugu 

atorneqartartussamik, atuutilersitsisimavoq. 

 Ilinniartut 2017-imi amerlassusii: 786 

 2017-imi ilinnialersut: 133 

 2017-imi bacheloritut soraarummeerlutik inertut: 79 

 2017-imi kandidatitut soraarummeerlutik inertut: 9  

7.1 Ilinniakkat nutaat 

Ilinniartitsinermik Ilisimatusarfik 2017-imi nutaarluinnarmik ilinniarnermut aaqqissuussivoq 

septembarimi 2018-imi atuutilersussamik. 

Inuiaqatigiilerinermik, Aningaasaqarnermik Tusagassiornermillu Ilisimatusarfimmi advisory 

groupimik suleqateqarluni inatsisilerituunngorniarfimmut nutaamut ilinniarnermut 

aaqqissuussaliorpoq septembari 2018 atuutilersussamik. 

1.7.2017 aallarnerfigalugu Ilisimatusarfiup Center for Pædagogisk Udvikling aqqutigalugu 

gymnasiami teoriimut tunngatillugu pædagogikkimi soraarummeerneq ukiuni sisamani 

akisussaaffigisussanngorsimavaa. Ilinniartitaanermut, Kulturimut, Ilisimatusarnermut 

Ilageeqarnermullu Naalakkersuisoqarfiup Nunatsinni gymnasiani ilinniartitsisunik 

pædagogikkimi soraarummeeruteqartitsineq 2015-imi akisussaaffigilerpaa. Ilinniagaq 

danskit ilinniarnermut naalakkersuisoqarfiannit akisussaaffigineqarpoq. Nunatsinnit 

akisussaafigineqalerneranut siunertaavoq tamatumunnga tunngatillugu ineriartortitsillunilu 

ilisimatuutut misissuerusuttoqarmat ilinniakkamillu Kalaallit Nunaanni atugaasunut 

naleqqussaarusuttoqarmat. Taamaattumik teoriimut tunngatillugu pædagogikkimi 

soraarummeerneq Center for Pædagogisk Udvikling aqqutigalugu Ilisimatusarfimmit 

akisussaaffigineqalernissaa aalajangiunneqarpoq.  

7.2 Pitsaassutsimik qulakkeerineq 

Ilisimatusarfimmi ilinniagarineqarsinnaasunik tamanik aalajangersimasumik 

naliliisoqartarnissaa 2017-imi aallartinneqarpoq. Universitetimi ilinniakkat pitsaassusiinik 

qulakkeeriniarluni ilinniartut elektronikki atorlugu naliliinissamut periarfissaqalersinneqarput.  

Tamanna ilutigalugu mentorit 13-it atorfinitsinneqarput ilinniagaqartilluni avatangiisinik 

pitsanngorsaaqataasussatut. Oqaatsimi ’mentori’-mi pineqarpoq ilinniartoq 

ukioqqortuneq misilittagaqarnerusorlu ilinniarnermini misilittakkaminik ilinniartunut 

inuusunnernut ingerlatitseqqiisoq. Mentorit ilinniartut nutaat ukiumut ilinniarfiannut 

siullermut tikilluaqqussavaat ukiumilu tamatumani tapersersorlugit, ilinniartut 4-6-

ikkuutaarlugit attavigisarlugit kiisalu ilinniartunik taakkuninnga semesterip ingerlanerani 

marluk-pingasoriarluni ataatsimiisitsisassallutik. Mentorit Ilisimatusarfimmi ilinniartunik 

nutaanik ilaalersitsinermi pingaaruteqarput. Pingaaruteqarpoq ilinniartut pisinnaasartik 

malillugu ilinniartunut nutaanut maligassaasinnaanissaat, taamaattumillu suliamut 

tunngasut mentorimut pingaaruteqassapput.  

Aammattaaq ilinniakkani arlalinni bachelorimi specialeqarnissamiluunniit isumaqatigiissutit 

atorneqartalerput ilinniakkami siumukartoqarnissaa qulakkeerniarlugu. 

Tamatuma saniatigut Ilinniartut Kattuffiat ILI ILI ukiup ingerlanerani assigiinngitsunik 

sammisaqaqatigiissitsisalerpoq ilinniartut atugaannik pitsanngorsaanissaq siunertaralugu. 

8 Ilisimatuutut misissuineq 

Periuseq: Ilisimatusarfik ilisimatuutut misissuisarnernik siunnersueriaatsinillu 

pitsanngorsaassaaq inuiaqatigiit kalaallit inuiaqatigiillu issittumiittut allat 

iluaqutissaannik 

Ilisimatuutut misissuineq ilinniakkanut peqatigitillugu Ilisimatusarfiup piuneranut aappaattut 

tunngaviuvoq. Ilisimatusarfik issittumi ilisimatuutut misissuinermi siuttuuvoq, aamma 

humanismemut, peqqinnissamut inuiaqatigiinnullu tunngatillugu ilisimatusarnermi 

ilisimatuutut misissuisarpoq.  

Ilisimatuutut misissuisup ukiumut suliarisinnaasaasa naatsorsornerat 2017-ip naanerani 

imaapput: 

 Ilisimatuutut 

årsværkit 

Ilinniartitsisutut 

årsværkit 

Peqqissaanermik Ilisimatusarfik 1,67 7,4 

Ilinniartitsinermik Ilisimatusarfik 

 Ilinniartitsisunngorniarneq 

 Inaarsaaviit 

2,33 

1,33 

1 

33,67 

30,17 

3,5 

Inuiaqatigiilerinermik, Aningaasaqarnermik 

Tusagassiornermillu Ilisimatusarfik 

 Tusagassiorneq 

 Aningaasaqarneq Aqutsinerlu 

 Isumaginninnermi siunnersortinngorniarneq 

 Inuiaqatigiilerineq 

7,75 

0,2 

1,8 

1,5 

4,25 

16,15 

3,6 

2,7 

5,5 

4,35 

Kulturimik, Oqaatsinik Oqaluttuarisaanermillu 

Ilisimatusarfik 

 Inuiaat Kulturiat Oqaluttuarisaanerallu 

 Oqaasilerineq, Atuakkialerineq 

Tusagassiuutilerinerlu 

 Teologii 

 Nutserineq Oqaluttaanerlu 

8,3 

4,25 

2,25 

0,9 

0,9 

10,4 

3,15 

3,15 

1,5 

2,6 

Universiteti tamarmi 20,05 67,62 

Kisitsisit 2017-imut aningaasartuutinut inatsisissaneersut. 

Ilisimatusarfiit Allaaserisat misissukkat 

(peer-reviewed) 

Peqqissaanermik Ilisimatusarfik 7 

Ilinniartitsinermik Ilisimatusarfik 6 

Inuiaqatigiilerinermik, Aningaasaqarnermik 

Tusagassiornermillu Ilisimatusarfik 

32 

Kulturimik, Oqaatsinik Oqaluttuarisaanermillu 

Ilisimatusarfik 

16 

Universiteti tamarmi 61 

Takuuk Ilanngussat allaaserisat allattorsimaffiat takujumallugu. 

8.1 Ilisimatuutut misissuinermi ileqqussat 

Inuiaqatigiilerinermik, Aningaasaqarnermik Tusagassiornermillu Ilisimatusarfik aamma 

Kulturimik, Oqaatsinik Oqaluttuarisaanermillu Ilisimatusarfik ilisimatuutut misissuinermi 

ileqqussanik oktobarimi paasiniaaqatigiissitsipput.  

Ukiorpassuit ingerlaneranni humaniorami inuiaqatigiilerinermilu ileqqussatigut 

malittarisassaqannginnera oqallisaasimavoq. Taamaattumik ullormi ataatsimi 

paasiniaaqatigiissitsisoqarpoq Ilisimatusarfiup ilisimatuutut misissuinermi ileqqussanik 

malittarisassiassaanik suliarinninnermi isumassarsiffiusussamik. Naatsorsuutigaarput suli 

allanik immikkut sammisaqartitseqqinniarluta naggataatigut ataatsimut 

allaaserineqartussamik Ilisimatusarfiup ilisimatuutut misissuinermi ileqqussanik 

malittarisassiaannut tunngasumik – allaaserisat inaarutaasut saqqummiunneqassapput 

ilisimatuullu ilinniartullu suleqatigisallu peqatigalugit oqallisigineqassallutik. 

9 Ilisimasanik paarlaateqatigiinneq 
Periuseq: Ilisimatusarfik universitetimi suliaqarfiit assigiinngitsut akornanni 

sunniivigeqatigiinnermik suleqatigiinnermillu siuarsaassaaq  

Ilisimatusarfiup 2017-imi ilisimasanik paarlaateqatigiinnerusoqartalernissaa 

suliniutigisimavaa, universitetimi suliaqarfiit assigiinngitsut aamma inuiaqatigiit kalaallit 

universitetip avataaniittut akornanni.  

Suliaqarfiit assigiinngitsut akornanni ilisimatuutut misissuinermi suliniutit tapersersorlugillu 

pitsanngorsarniarlugit 2015-imi periusissatigut ilisimatuutut misissuinermut ineriartortitsinermut 

aningaasanik (strategisk forsknings- og udviklingspulje) immikkoortitsiniartoqarpoq. 

Aningaasanik qinnuteqarnerup kinguneranik suliaqarfiit assigiinngitsut akornanni 

suleqatigiinnerunissamik anguniagaq anguneqarpoq. Tamatuma saniatigut Ilisimatusarfik 

ilisimasanik paarlaateqatigiinnermik suliaqarsimavoq, universitetip avataaniittunik 

suleqateqarnikkut aamma universitetip ilisimatuutut misissuivii aqqutigalugit. 

9.1 Strategisk Forsknings- og Udviklingspulje (2%-puljen) 

Ilisimatuutut misissuinernik ineriartortitsinernillu periusissatigut aningaasanik 

immikkoortitsinermut siunertaavoq ilinniakkat ilisimatuutut misissuinikkut tunngaviinik 

pitsanngorsaanissaq, universitetip suliaqarfiinik assigiinngitsunik atuinissaq, inuiaqatigiinnut 

inuuffigisanut saaffiginnissutaaqataasumik suliatigut pisinnaasanik ineriartortitsinissaq 

universitetillu isumalluutaanik aannertusaarinissaq.  

Periusissatigut aningaasanik immikkoortitsineq sammisassanut assigiinngitsunut 

nalinginnaasumik ingerlatseriaaserineqartumit allaanerusunut imaluunniit sammisanik 

siunertanik taagorneqareersunik eqqortitsinissamut immikkut pingaaruteqartunik 

pitsanngorsaanermut, ilaatigut ukununnga, atorneqarsinnaavoq:   

1. Ilisimatuunngorniarneq 

2. Ilisimatuutut misissuinermi ineriartortitsinermilu suliniutit faginut arlalinnut tunngasut 

3. Ilisimatuutut misissuinerit ineriartornerillu ilinniakkat inuiaqatigiillu inuuffigisat 

pisariaqartitaasa immikkut attuumassuteqarnerannut tunngasut 

4. Suliniutit Ilisimatusarfiup allaffissornikkut ingerlanneqarneranik ineriartortitsinissamut 

periarfissaanik pitsaanerulersitsisut 

Suliniutit uku 2017-imi aningaasanit immikkoortitat atorlugit aningaasaliiffigineqarput: 

Suliniut 
Akuersissutigineqartut 

kr. 

BUFFI konference 198.000 

Kalaallit Nunaanni inuusuttut oqaasii 50.000 

Tunumi eqqaamasanut tunngatillugu kulturi – anersaat angakkullu  63.826 

Oqaatsinik qimerluuineq 100.000 

Oqaatsinik ilikkariartorneq 12.000 

Finding a Voice 82.000 

Sermersooq Kommunemi ungasianit ilinniartitsineq 100.000 

Teaching climate change 8.000 

Ulluinnarni inuunermut akuuleqqinneq 200.000 

Tusagassiornermut Immikkoortortaq – Nalliuttorsiorneq 50.000 

Aasaanerani pikkorissarneq – ilisimatuutut misissukkanik 

ingerlatitseqqiineq 
200.000 

Atuagaq isumaginninnikkut suliaqarnermut tunngasoq 97.000 

Eqqartuussivinni oqaluttaasartut pillugit misissuineq 175.000 

Katillugit  1.335.826 

 

2017-imi kr. 1,8 mio. suliniutinut katillugit 20-usunut 2018-imi naammassineqartussanut 

agguarneqarput. 

9.2 Ilisimatusarfiup misissuinermut immikkoortortaqarfii 

9.2.1 Issittumi Uuliamik Gassimillu misissuinermut immikkoortortaq 

 

Issittumi uuliamik gassimillu misissuinermik immikkoortortaq Ilisimatusarfimmiittoq 

2016-imi marsip 16-iani ammarpoq. Immikkoortortami pisortaapput professori Anne 

Merrild Hansen aamma professori Rachael Lorna Johnstone. Immikkoortortaq 

Inuiaqatigiilerinermik, Aningaasaqarnermik Tusagassiornermillu Ilisimatusarfimmut 

atavoq.  

Immikkoortortap siunertaraa Issittumi, pingaartumik Kalaallit Nunaanni, uuliamik 

gassimillu suliaqarnerup aningaasatigut innuttaaqatigiinnilu kingunerinik 

ilisimatuutut misissuinissaq; taakkununnga tunngasunik paasisimasallit Kalaallit 

Nunaanni aallaavilimmik attaveqaqatigiiffissaannik pilersitsinissaq; ilisimasanik  

paasisimasanillu atoriaannarnik sumiiffinni assigiinngitsuni, NGO-ni 

aalajangiisartunilu suliniutissanik pilersaarusiortilluni, toqqaatilluni, ilusilersuitilluni 

ineriartortitsinermilu iluaqutaasinnaasunik ingerlatitseqqiinissaq. Immikkoortortaq 

ilisimatuutut misissuinermi paasisanik ingerlatitseqqiisassaaq saqqummersitat 

misissukkat nalinginnaasut nittartagarlu ilisimatuussutsimut tunngasoq inunnut 

tamanut naleqqussagaq aqqutigalugit, tuluttut, kalaallisut danskisullu 

Immikkoortortami pisut angusallu pingaarnerit pillugit. 

Immikkoortortaq 2017-imi pingasunik nutaanik ilaasortaqalerpoq: Parnuna Egede, Anna-

Sofie Skjervedal aamma Naja Carina Steenholdt, tamarmik Ilisimatusarfimmi ph.d.-

nngorniat. Immikkoortortaq aamma ilisimatuunik marlunnik tikeraaqarpoq. 

Immikkoortortami pisortat Nunatta kujataanut kangianullu ornigullutik suliartorput inuit 

katillugit 29-t Kalaallit Nunaanni sumiiffinni assigiinngitsuni atortussiornerup ineriartornera 

pillugu misigisimasaat neriuutaallu pillugit apersorlugit. 

Oktobarimi immikkoortortaq ullormi ataatsimi iluaqutaalluartumik paasiniaaqatigiissitsivoq 

Issittumi piiaanermi periusissanut tunngatillugu aalajangiinerit tamanit qanoq 

aalajangeeqataaffigineqartartiginerat misissorniarlugu pitsaassutsimillu angusanillu 

aningaasaliisinnaasunut tamanut pitsanngorsaariaasissarsiortoqarluni. Aqqanillit 

saqqummiussaqarput 50-inillu amerlanerusunit peqataaffigineqartumik uummaarissumik 

oqallittoqarluni. Ikinnerpaamik 50-it tamakkiisumik ilaannakuusumilluunniit 

paasiniaaqatigiissitsineq internetikkut malinnaaffigaat. Immiunneqarnerat kikkunnit 

tamanit isiginnaarneqarsinnaapput immikkoortortap nittartagaani.  

Immikkoortortaq paasiniaaqatigiissitsinermik ingerlatitseqqiivoq Issittumi piiaanerit tamanit 

peqataaffigineqarnissaannut tunngatillugu pitsaasumik suleriaaseqarnissaq pillugu 

workshoppertitsilluni. Piiaanermik paasisimasallit nunanit tamalaaneersut Nunatsinneersullu, 

innuttaaqatigiinnilu ingerlalluarnermik misissueqqissaartartut, kingunernik 

misissueqqissaartartut, inatsisinik suliallit pisortallu kandidatinngorniarpaaluit peqatigalugit 

workshoppeqataapput. 

Paasiniaaqatigiissitsinermik workshoppimillu malittarinnillutik immikkoortortami aqutsisut 

peqataasunik qanimut suleqateqarlutik atuakkiassamut siunnersuusiorput 

paasiniaaqatigiinnermi paasineqartunik workshoppinilu oqallinnernik pingaarnertut 

tunngaveqarluni. Siunnersuut Routledge-imut 2018-imi februaarimi nassiunneqarpoq. 

Immikkoortortaq oktobarip 13-iani Reykjavikimi Arctic Circle Assembly-p nalaani breakout 

session-eqartitsivoq Equitable Arctic Development of Natural Resources-imut tunngatillugu. 

Immikkoortortami aqutsisut ornigullutik sulinerminni maannamut angusimasatik 

saqqummiuppaat. 

2017-imi immikkoortortami aqutsisut atuakkanut qulequtassanik allaaserisanillu 

misissukkanik (peer-reviewed) tallimanik, atuakkanik naliliinernik marlunnik briefing notenillu 

aqqaneq-marlunnik saqqummiussipput. Nunat tamalaat katersuunnerini assigiinngitsuni 

ilisimatuutut allaatigisat 14-it saqqummiunneqarput.  

Immikkoortortaq aamma Uarctic-imut danskit suliniutinik aningaasaliissuteqartarfiannut 

(Copenhagen Business School-imit siulersorneqartumut, nalinga: 283.477kr.) iluatsittumik 

qinnuteqaqataavoq. 

http://da.uni.gl/forskning/forskningscentret-for-arktisk-olie-og-gas/videoer.aspx

9.2.2 Meeqqat, Inuusuttut Ilaqutariillu pillugit ilisimatusarnermut immikkoortortaq 

 

Meeqqat, Inuusuttut Ilaqutariillu pillugit ilisimatusarnermut immikkoortortaq Kulturimik, 

Oqaatsinik Oqaluttuarisaanermillu Ilisimatusarfimmiittoq Stockholmimi 

ataatsimeersuarnermut angisuumut Nunani Avannarlerni Naalakkersuisut 

Siunnersuisooqatigiivinit aaqqissugaasumut peqataapput. Aammattaaq immikkoortortami 

pisortaq ilaqutariinnik, meeqqanik inuusuttunik suliaqarfiusartunik ataatsimiisitsivoq. 

Sammisamik ’Meeqqat, Inuusuttut Ilaqutariillu’-mik qulequtalimmik nuna tamakkerlugu 

nunanillu tamalaaneersunik ataatsimiisitsinissaraluaq 2018-imut kinguartinneqarpoq. 

9.2.3 Kalaallit Nunaanni Peqqissutsimik Misissuinermut Immikkoortortaq 

 

Kalaallit Nunaanni Peqqissutsimik Misissuinermut Immikkoortortaq Pinngortitaleriffik 

suleqatigalugu aningaasaateqarfimmut qinnuteqarnikkut nutaamik illuliortitsisimavoq, 

’illumik suleqatigiiffimmik’, peqqissutsimik ilisimatuutut misissuiffiusumik pinngortitamillu 

ilisimatusarluni ilinniarfiusumik, 2017-imilu novembarimi atoqqaarfissiortinneqartumik. Illu 

1.500 kvadratmeterinik annertussusilik ilinniartitsivinnik initaqarpoq, laboratoriaqarpoq, 

inunnik misissuisarfeqarpoq, arfinilinnik mikisunik tikeraanut lejlighedeqarpoq inunnullu 24-

nut allaffittaqarluni. Laboratoriat angisuut marluk atortorissaarluarput pinngortitalerineq 

pillugu ilinniartitseriaatsinut assigiinngitsunut atugassanik, ininilu ilinniartitsiviusuni videokkut 

attaveqaatinik nutaalianik atortorissaaruteqarmat ilinniartitsinerit silarsuarmi 

sumiikkaluartulluunniit malinnaavigineqarsinnaapput ilinniartitsinerilluunniit Nunatsinni 

sumiiffinnut allanut nassiunneqarsinnaallutik. Taakku ilutigalugit init qaamallutillu 

nuannersut nipigissullu kusanartunillu pequtillit ilinniartinneqarfigissallugit suliffigissallugillu 

naleqqulluinnarput. 

Meeqqat, Inuusuttut Ilaqutariillu pillugit ilisimatusarnermut immikkoortortaq (BUFFI) 

Kalaallit Nunaanni meeqqat inuusuttullu pillugit ilisimasaqarfiuvoq. BUFFI 

paasissutissanik meeqqamit aallaaveqartunik katersisarpoq, soorlu ilaqutariinnut, 

inooqatigiinnermut tunngasutigut aamma peqqissutsikkut atuarfimmilu najukkatsigullu 

atukkanut tunngasutigut. 

Kalaallit Nunaanni Peqqissutsimik Misissuinermut Immikkoortortaq Peqqissaanermik 

Ilisimatusarfimmiittoq (GCHR) atoqqaartinneqarpoq Grønlandsmedicinsk Selskab-

imi Nuummiittumi ataatsimiinnermi 2008-mi oktobariugaa. 

GCHR-imut siunertaavoq ilisimatuunik nunanit allaneersunik Nunatsinnilu 

peqqissaanermik sulialinnik suleqatigiilluarnerulersitsinissaq, Nunatsinni ilisimatuutut 

misissuinermik siuarsaanissaq ilisimatuullu nunanit allaneersut kalaallillu 

attaveqatigiinnerannik oqilisaanissaq. GCHR niveauni tamani ilinniartitsisarpoq, 

peqqissaasunngornianik holdikkuutaarlugit ilinniartitsinermit ph.d.-nngornianik 

siunnersuinermut. Piffissaq ungasinnerusoq eqqarsaatigalugu GHCR-ip 

sulissutigissavaa paasissutissanik arkiviliornissaq Nunatsinnilu misileraanernit 

katersukkanik arkiviliornissaq. 

Illu suliffeqarfinnit Nunatsinniittunit illuliarineqarpoq TNT Nuuk arkitekteralugu / 

siunnersortigalugu Permagreen-ilu sanaartugassanik suliarinnittoralugu, Pinngortitaleriffik 

sanatitsisuusoq. Pequtinut laboratorianilu atortorissaarutinut immikkut ittunut 

aningaasartuutit katillugit 55 mio. kr.-it missaanniipput. Sanaartortoqarsinnaasimavoq 

Aage V. Jensens Fonde-p, Karen Elise Jensens Fond-ip, Jelling Foundation-ip, NOJ-Fonden-

ip Holkegaardfondenillu, tamarmik inunnit sanasumut Aage V. Jensenimut 

atassuteqartunit pilersinneqarsimasunit, aningaasanik tunissuteqartoqarneratigut, aamma 

Maersk Oil Kalaallit Nunaat (Tullow Oil-imik Nunaoil-imillu suleqateqarlutik) illup 

laboratoriartaanik sanaartornermut tapiissuteqarsimapput Namminersorlutik Oqartussat 

akuersissummik isumaqatigiissuteqarfigalugit. 

Novembarip 29-ani illu suleqatigiiffik pisortatigoortumik atoqqaartinneqarpoq 

nuannerluinnartumik nalliuttorsiortitsisoqarneratigut. Tamanna pivoq Pinngortitaleriffik 

Naalakkersuisullu, tamatuma piviusunngortinneqarnissaanik qulakkeeqataasut, 

suleqatigalugit. 

2017-imi aggustip 22-aniit 25-anut Odensemi GCS pilersaarusioqatigalugit 

ataatsimiisitsisoqarpoq. Ataatsimiinneq assigiinngitsunik workshoppertitsinertalik 

peqqissutsimut isumannaallisaanermullu, suliffimmi atukkanut mining-imullu atatillugu 

peqqiilliuutinik avatangiisinillu mingutsitsinermik annikillisaariaatsinut nutaanut 

iluaqutaajuartussanut tunngavoq. 

2017-imi februaarip 7-ianiit 17-ianut ph.d.-mi kursusertitsisoqarpoq ”Narrativ 

forskningsformidling”-imut tunngasumik tuluttut ingerlanneqartumik. Kursusimi ilisimatuut 

saaffigalugit ilisimatuutut misissukkanik, oqaatsitigut allaaserisallu aqqutigalugit, tuluttut 

ingerlatitseqqiineq suliarineqarput. 

9.2.4 Perorsaanermi Ineriartornermut Immikkoortortaq 

 

Perorsaanermi Ineriartornermut immikkoortortaq 2017-imi juulip 1-iani pilersinneqarpoq. 

Perorsaanermi Ineriartornermut immikkoortortaq gymnasiami ilinniartitsisunut 

pædagogikum-imi teoreertitsivoq. Sisimiuni 25-inik peqataasoqartumik 

kursusertitsisoqarpoq. 

Ukiaagaa ilinniakkanik aaqqissuussaq nutaaq immikkoortortamit suliarineqarpoq, 

tamatumalu suliarineqarnera 2018-imi suli ingerlanneqarpoq.  

Universitetip GUX-imi pædagogikkimik isumaginninnissamik qinnuigineqarneranut 

tunngatillugu aqutsisut Ilinniartitsinermik Ilisimatusarfiup ataani Perorsaanermi 

Ineriartornermut Immikkoortortamik pilersitsipput, adjunktpædagogikum-imik, GUX 

pædagogikkimik ilinniartunut suliffimmi sungiusartunut siunnersortinngorniarnermik 

imaqartussamik pædagogikkimullu tunngatillugu allanik suliniuteqarfiusussamik. 

Aningaasat Ilinniartitaanermut, Kulturimut, Ilisimatusarnermut Ilageeqarnermullu 

Naalakkersuisoqarfimmeersut GUX Pædagogik-imut atorneqartussat aningaasallu 

adjunktpædagogik-imut immikkoortitat iluaqutigalugit perorsaanermi 

ineriartornermut immikkoortortaq aningaasaliiffigineqarsinnaasimavoq. 

9.3 Avataaneersunik suleqateqarneq 

9.3.1 Greenland Perspective 

Ilisimatusarfiup Københavns Universitet-illu ilisimatuutut misissuinermi suleqatigiissutaat, 

”Greenland Perspective”, Ilisimatusarfimmi allaffeqalerpoq 2017-ip affaani siullermi 

piffissap ilaannaani projektkoordinatorimit suliffigineqartumik. 

Taamanimiilli projektkoordinatori pingaarnertut Nunatsinni nunalerinermik ilisimatuutut 

misissuisartunik attaveqatigiissitseqataavoq Ilisimatusarfiup peqataaffigisaanik, kiisalu EU 

Kalaallillu Nunaat pillugit Ilisimatusarfimmi 2018-imi ataatsimiisitsinermik 

pilersaarusioqataalluni. 

Taamatuttaaq allaffik inuussutissanut tunngatillugu klyngemik Nunatsinniittumik 

pilersitseqataallunilu ingerlatseqataavoq (suliniutit triple helix-itut). Taamatuttaaq allaffik 

ilisimatuunik KU-miittunik Ilisimatusarfimmiittunillu ataatsimiisitsisarsimavoq Ilisimatusarfimmi 

ilisimatuutut misissuinermi amerlanerusunik sulisoqarnissaa ilaatigut anguniagaralugu, 

ilisimatuutut misissuinermi ataatsimut suliniuteqartitsisarneq iluaqutigalugu. Taamatuttaaq 

allaffik arlaleriarluni illu suleqatigiiffik atorlugu assigiinngitsut pillugit (ilaatigut 

takornariaqarnermut tunngasunik) ataatsimiisitsisarsimavoq workshoppertitsisarsimallunilu 

inuussutissarsiornermik suliaqartunit pisortanillu kiisalu Ilisimatusarfimmi ilinniartunit 

ilinniartitsisunillu peqataaffigineqartunik. 

Aamma allaffik peqatigiiffik Københavnimiittoq, Pinngortitaleriffik Ilisimatusarfillu 

peqatigalugit Nuummi Issittumi ilisimatuutut misissuivimmik pilersitsinissamik misissuivoq suut 

iliuuserisinnaasat samminerullugit, bottom-up approach-imik periaaseqarluni (suliassaq 

mikisunut agguataariarlugu ataasiakkaaraluni aaqqiissutissarsiorluni) suliniut tamanna 

aallartisarniarlugu. 

Allaffik suliatigut angalanermulluunniit tunngatillugu aalajangersimasumik 

aningaasaliiffigineqarneq ajorpoq, taamaattumillu nunani allani ataatsimeersuarnerni 

peqataasinnaanani (ilaatigut Hindsgavlimut, Arctic Circle-imut imaluunniit Arctic Circle 

Forum-imut, workshoppinut sineriammiittunut illoqarfiulluunniit avataani ataatsimiinnernut). 

10 Nunarsuup sinneranut siunnerfilersuineq 
Periuseq: Ilisimatusarfik ilinniartunut sulisunullu nunarsuup sinneranut 

siunnerfilersuinermik siuarsaassaaq  

Ilisimatusarfiup sulissutigiuarpaa nunarsuup sinneranut siunnerfilersuinissaq 2017-imilu 

ilinniartut uku nunanut allanut ilinniariartippaat / praktikkeriartippaat Ilisimatusarfiup 

Nunanut Allanut allaffiat aqqutigalugu: 

- Ilinniartut 15-it nunamut allamut ilinniariarsimapput imaluunniit maannakkorpiaq 

ilinniariarlutik nunami allamiipput – assigiinngitsunik sivisussusilinnik 

- Ilinniartut 22-t nunamut allamut praktikkeriarsimapput imaluunniit maannakkorpiaq 

praktikkeriarlutik nunami allamiipput – assigiinngitsunik sivisussusilinnik 

- Ilinniartoq ataaseq UArctic Korea Academy-mut peqataasussatut toqqagaavoq 

- Ilinniartoq ataaseq suli UArctic student ambassador-iuvoq 

 

 

2017-imi Ilisimatusarfik Nunanut Allanut allaffik aqqutigalugu nunanit tamalaaneersunik 

tikeraanik 25-nit amerlanerulaartunik ilinniartoqarpoq assigiinngitsunik sivisussuseqartunik 

universitetimi ilinniartunik. Ilisimatusarfimmi tikeraanik ilinniartoqarniarnerup suli 

unamminiarnartortarisarpaa kollegiani ineeqqat ikippallaarujussuarnerat. Ilisimatusarfik KAF 

aqqutigalugu suli taamaallaat tallimat sinnilaarlugit kollegiani ineeraateqarpoq. 

Ilisimatusarfiup nunani allani ilinniartui 2016-imiilli 

Tamatuma saniatigut soorunami ingerlaavartumik tikeraanik nunanit tamalaaneersunik 

ilinniartitsisoqartarpugut. 

10.1.1 Nunanik tamalaanik suleqateqarneq 

Septembarimi Ilisimatusarfimmi ukiumoortumik ”International Day”-eqarpugut. Taamatut 

ulloqarnitsinni ilinniartuvut ilinniarnerminni nunanut allanut ilinniariarnissaminnut periarfissatik 

pillugit paasissutissineqangaatsiartarput. 

Suliniutitta nutaat ilagaat “Visiting Scholar Programme”-imik ineriartortitsinikuunerput 

(http://da.uni.gl/samarbejde/visiting-scholar-programme.aspx).  

Taanna ineriatortinneqarpoq ilisimatuut nunanit tamalaaneersut Nunatsinni ilisimatuutut 

tikeraarnissamut ajornanngitsuaqqamik periarfissaqalersinnaaqqullugit. Programmi 

nunanut allanut allaffitsinnit aqunneqarpoq. 

Nordplus-imik suleqateqarneq: 2018-imi Nordplus-imut aningaasanik qinnuteqarpugut, 

naatsorsuutigaarpullu qinnuteqaaterput akuerineqassasoq 2018-ip affaani siullermi. 2017-

imi Nordplus-imit €12.000,--nik tunineqarpugut. 

Erasmus+ -imik suleqateqarneq: Erasmus+ -imut ukioq allortarlugu aningaasanik 

qinnuteqartarpugut, siornalu €40.040,- -nik tunineqarpugut piffissamut 01/06/2017 - 

31/05/2019. 

  

http://da.uni.gl/samarbejde/visiting-scholar-programme.aspx

11 Piginnaanernik ineriartortitsineq 

Periuseq: Ilisimatusarfik piginnaanernik ineriartornermik pingaartitsinissamik 

qulakkeerissaaq  

Ilisimatusarfiup pingaartippaa maani piginnaanerineqartunik nassaarnissaq, 

ineriartortitsinissaq atajuartitsinissarlu. Ingammik taama iliortarpugut ph.d.-nngorniarfipput 

aningaasallu agguagarsiat aqqutigalugit, ilinniartut sulisullu piginnaanillit ilisimatuutut 

misissuinerminnik ilisimatusarnermilu piginnaasaminnik ineriartortitseqqiinissamut 

periarfissaqalissutigisaannik.  

11.1 Ph.d.-mik ilinniarfik 

2016-imi Ph.d.-nngorniarfik Anne Merrild Hansen pisortaralugu pilersinneqarpoq. 

2017-imi Ph.d.-mi Isumalioqatigiissitat tallimariarlutik ataatsimiisitsipput: februaarimi, apriilimi, 

aggustimi, oktobarimi novembarimilu. Ph.d.-mi Isumalioqatigiissitat ukiup ingerlanerani 

immikkut sammivaat ph.d.-kursusinik pilersitsineq, ilinniakkanut marlunnut allatsinnermut 

tunngatillugu danskit universitetiinik suleqateqarneq, ilinniartitsinermi artorsarneq aamma 

adjunktinut ph.d.-nngornianut malittarisassat. Aammattaaq ph.d.-nngorniarfiup ph.d.-mi 

ataatsimiititalianut ataasiakkaanut pilersaarusiorneq aallartereerpaa.  

Ph.d.-ngorniarfimmi allattaasut 2017-ip ingerlanerani marloriarluni taarserneqarput. 2017-

imi allattoqarfimmi sammineqarnerupput siunnersuisunut, ilinniartunut naliliisartunullu ph.d.-

nngorniarnermi najoqqutassiorneq. Aamma taakku allaaserisallu nutaat Ph.d.-

nngorniarfiup nittartagaaniilersimapput, Ph.d.-nngorniarfillu intranetiliorsimavoq ilinniartut 

ph.d.-nngorniutaannik toqquiffiusinnaasumik. Ph.d.-nngorniarfimmi pisortaq aamma 

aqutsisunut ph.d.-milu ataatsimiititalianut pulaarsimavoq malittarisassiat sammisassallu 

nutaat pillugit paasissutissiiniarluni. 

Ukiup ingerlanerani Ph.d.-nngorniarfik ph.d.-nngornianik Ilisimatusarfimmut allatsissimasunik 

ulloqeqqasiortitsilluni marloriarluni ataatsimiisitsivoq atugaat unamminiagarisartagaallu 

pillugit tusagaqarumalluni. Taamaalilluni ph.d.-mi ataatsimiititaliani isumalioqatigiissitanilu 

eqqartorneqarsimasut eqqartorneqaqqipput. 

Aammattaaq ph.d.-nngornianik siunnersuisartunik siunnersuisartunngorsinnaasunillu 

ataatsimiisitsisoqarsimavoq piukkunnarsaanissap pisariaqassusianik oqallisiginninniarluni. 

Matumani malunnarpoq siunnersuisartunik kursusertitsisarnissaq ilinniartitsisarnissarlu 

pisariaqartinneqangaartut. Tamanna Ph.d.-nngorniarfimmi 2018-imi pingaartillugu 

sammineqartassaaq. 

2017-imi ph.d.-nngorniat marluk ph.d.-nngorniutiminnik illersuipput. Taakku marluullutik 

iluatsilluarput. Ph.d.-nngorniutaat ukununnga tunngapput: 

 Andreas Møller Jørgensen: ”Democratic and technological innovation: An inquiry 

into eDemocratic power configuration” 

http://da.uni.gl/uddannelse/phd-skole/faerdiguddannede-phd-ere.aspx

 Ann Eileen Lennert (2017): ”A Millennium of Changing Environment in the 

Kangersuneq and the Kapisillit Fjord System West Greenland – Interdisciplinary 

analyses of climate variability and cultural landscapes” 

2017-imi ph.d.-nngorniat arfinillit nutaat allatsipput: Eva Bonnie Jensen, Manumina Lund 

Jensen, Naja Carina Steenholdt, Mette Schlütter, Aviaq Fleischer, aamma Paneeraq 

Noahsen. 

Ph.d.-nngorniat katillutik 18-it 2017-imi Ilisimatusarfimmut allatsipput, taakkunannga sisamat 

universitetinut marlunnut allatsissimallutik pingasullu adjunktitut ph.d.-mik suliaqarlutik. 

Ph.d.-nngorniat pingasut tamarmik issittoq pillugu ilinniakkanut ukununnga allatsipput:  

Pædagogikki Ilinniakkanillu ilisimatusarneq (Pædagogik og Uddannelsesvidenskab) (ph.d.-

nngorniaq ataaseq), Peqqinnikkut Inuiaqatigiinnilu atukkat 

(Sundheds- og Samfundsforhold) (ph.d.-nngorniat pingasut), aamma Kulturi, Oqaatsit 

Inuiaqatigiinnilu atukkat (Kultur, Sprog og Samfundsforhold) (ph.d.-nngorniat 14-it).  

Ph.d.-nngorniaq ataaseq ilinniakkanut marlunnut allatsissimavoq Aarhus Universitet-imi  

Peqqissaanermillu Ilisimatusarfimmi. Taamatuttaaq ph.d.-nngorniaq ataaseq Ålborg 

Universitet-imi Peqqissaanermillu Ilisimatusarfimmi Joint Degree-qarpoq. 

11.2 Aningaasat agguagassat 

Bachelorit kandidatillu soraarummeerutiminni A-mik karakteereqarsimasut aningaasat 

Otto Sandgreen puljemeersut suliniutiminnik ingerlatitseqqiinissamut qinnutigisinnaavaat. 

2017-imi bachelori ataaseq, Nivi Willumsen, aningaasanik taakkuninga qinnuteqarpoq 

Tikiusaat-mi allaaserisamik naammassinninnissamut. 

  

http://da.uni.gl/uddannelse/phd-skole/faerdiguddannede-phd-ere.aspx

12 Ingerlatsinermi naatsorsuutit 2017 
 

  
 
 
 

 

 
 

Ingerlatsinerm

i atukkat  

2017 kr. 

 
 
 

Aningaa

saliissutit

2017 kr. 

Atuineq +/- 

2017

kr. 

 

Aningaasaliissutit, jf. aningaasart. inatsit 
  

0 
  

92.960.000 

 

92.960.000 

Ingerlatsinermi isertitat  5.002.611  0 5.002.611 

Sulisunut aningaasartuutit  (49.287.118)  0 (49.287.118) 

Suliff. avataaniittunut aningaasartuutit  (36.965.032)  0 (36.965.032) 

Ingerlatsinermut aningaasartuutit allat  (5.376.087)  0 (5.376.087) 
 
Ingerlatsinermi angusat 

 
 

   (86.625.626) 
 

 
    92.960.000 

 
    6.334.374 

 
 

Ataatsimoorussat 

Aningaasaliissutit, jf. aningaasart. inatsit 

  
 
 
 

0 

  
 
 
 

27.666.000 

 
 
 
 

27.666.000 

Ingerlatsinermi isertitat  2.960.005  0 2.960.005 

Sulisunut aningaasartuutit  (12.791.137)  0 (12.791.137) 

Suliff. avataaniittunut aningaasartuutit  (15.941.522)  0 (15.941.522) 

Ingerlatsinermut aningaasartuutit allat  (5.350.494)  0 (5.350.494) 
 
Ingerlatsinermi angusat 

 
 

   (31.123.148) 
 

 
    27.666.000 

 
   (3.457.148) 

 
 

Ilinniartitsinermik Ilisimatusarfik 

Aningaasaliissutit, jf. aningaasart. inatsit 

  
 

 

0 

  
 

 

33.708.000 

 
 

 

33.708.000 

Ingerlatsinermi isertitat  286.235  0 286.235 

Sulisunut aningaasartuutit  (14.415.379)  0 (14.415.379) 

Suliff. avataaniittunut aningaasartuutit  (11.201.833)  0 (11.201.833) 

Ingerlatsinermut aningaasartuutit allat  (25.593)  0 (25.593 
 
Ingerlatsinermi angusat 

 
 

   (25.356.570) 
 

 
    33.708.000 

 
    8.351.430 

 
 

Kultur., Oqaats. Oqaluttuarisaanermillu Ilisim. 

Aningaasaliissutit, jf. aningaasart. inatsit 

  
 

 

0 

  
 

 

12.238.000 

 
 

 

12.238.000 

Ingerlatsinermi isertitat  2.266  0 2.266 

Sulisunut aningaasartuutit  (8.153.913)  0 (8.153.913) 

Ingerlatsinermut aningaasartuutit allat  (2.586.918)  0 (2.586.918) 
 
Ingerlatsinermi angusat 

 
 

   (10.738.565) 
 

 
    12.238.000 

 
    1.499.435 

Peqqissaanermik Ilisimatusarfik 

Aningaasaliissutit, jf. aningaasart. inatsit 

 
 

0 

  
 

6.890.000 

  
 

6.890.000 

Ingerlatsinermi isertitat 543.655  0  543.655 

Sulisunut aningaasartuutit (4.356.161)  0  (4.356.161) 

Ingerlatsinermut aningaasartuutit allat (1.967.879)  0  (1.967.879) 
 
Ingerlatsinermi angusat 

 
     (5.780.385) 

 
 
  6.890.000 

 
 
    1.109.615 

 
 

Inuiaqat., Aningaas. Tusagassiornermillu Ilisimatusarfik  

Aningaasaliissutit, jf. aningaasart. inatsit 

 
 

 

0 

  
 

 

12.458.000 

  
 

 

12.458.000 

Ingerlatsinermi isertitat 1.210.450  0  1.210.450 

Sulisunut aningaasartuutit (9.570.528)  0  (9.570.528) 

Ingerlatsinermut aningaasartuutit allat (5.266.880)  0  (5.266.880) 
 
Ingerlatsinermi angusat 

 
   (13.626.958) 

 
 
    12.458.000 

 
 
   (1.168.958) 

13 Ilanngussat 

13.1 Allaaserisat misissukkat (peer-reviewed) 2017 
13.1.1 Inuiaqatigiilerinermik, Aningaasaqarnermik Tusagassiornermillu Ilisimatusarfik 

Ackrén, Maria. (2017). "Greenland", Online Compendium Autonomy Arrangements in the 

World, November 2017, at www.world-autonomies.info  

Ackrén, Maria. (2017). 'Island Autonomies - Constitutional and Political Developments', pp. 

229-249 in Ferdinand Karlhofer and Günther Pallaver (eds.): Federal Power-Sharing in 

Europe. Baden-Baden: Nomos. English version of earlier book from 2016. 

Arnaut, Javier. (2017). “Did structural change account for productivity growth within 

manufacturing during the import substitution era? A historical appraisal of Mexico, 

Argentina, and Brazil”. The Journal of International Trade & Economic Development, 1-35. 

Arnfjord, Steven & John Andersen. (2017). ”Participatory Action Research with social 

workers in Greenland”. In “Collaborative and Sustainable Learning for a Fairer World: 

Rhetoric or Reality”. Colin Bradley (red.). Sidney University Press 

Arnfjord, Steven & Julia Christensen. ”De Søger Trygheden – Kvinder ramt af hjemløshed i 

Nuuk”. Psyke & Logos 2017, årg. 38, nr. 1. 

Arnfjord, Steven. (2017). ”50 år med socialadministration og socialfaglighed: 2. del – 

socialpolitik, kommissioner og socialrådgivere med BA”. Tidsskriftet Grønland 2017, årg. 65, 

nr. 4 

Arnfjord, Steven. (2017). ”50 år med socialadministration og socialfaglighed”: 1. Del. 

Tidsskriftet Grønland 2017, årg. 65, nr. 2. Forskning - Peer-review - Artikel 

Arnfjord, Steven. (2017). ”Hjemløshed i Nuuk – et kritisk sociologisk- og 

planlægningsperspektiv”. I Birgit Kleist Petersen, Flemming A.J. Nielsen, Karen Langgård, 

Jette Rygaard & Kennet Pedersen. Grønlandsk Kultur- og Samfundsforskning 2015/2017. 

Ilisimatusarfik / Forlaget Atuagkat 

Berliner, Peter & Hans Månsson. (2017). ”Resiliens : om at have definitionsmagten over et 

begreb.” Kognition & Pædagogik, Bind 27, Nr. 103, 2017, s. 2-9. 

Berliner, Peter & Jeppe Kiel Christensen. (2017). ”Syv forundringer over resiliensbegrebet.” 

Kognition & pædagogik: tidsskrift om gode læringsmiljøer, Bind 27, Nr. 103, 2017, s. 10-25. 

Berliner, Peter & Rita Thomsen, Rikke Toftgaard Rossen, Lærke Jensen, Mette Sonniks. 

(2017). ”Familieklasser I Nuuk - en problemopløsende praksis”. I Grønlandsk Kultur- og 

Samfundsforskning 2015-17. red. / Birgit Kleist Pedersen; Flemming A. J. Nielsen; Karen 

Langgaard; Kennet Pedersen; Jette Rygaard. Nuuk: Ilisimatusarfik/Forlaget Atuagkat, 2017. 

s. 155-168. 

Berliner, Peter; & Ellen Bang Bourup, Jeppe Kiel Christensen. (2017). ”Social resiliens - 

forandringsressourcer i to byer i Grønland.” Psyke & Logos, Bind 38, Nr. 1, 2017, s. 217-246. 

Christensen, Julia & Steven Arnfjord, Travis Hedwig, Sally Carraher. (2017). “Homelessness 

across Alaska, the Canadian North and Greenland: a review of the literature on an 

emerging social phenomenon in the circumpolar North”. Arctic, vol 70, nr. 4. 

http://www.world-autonomies.info/
http://pure.au.dk/portal/da/persons/peter-berliner(e2ead9b5-e0a9-432d-b296-3d877e8183bf).html
http://pure.au.dk/portal/da/persons/peter-berliner(e2ead9b5-e0a9-432d-b296-3d877e8183bf)/publications/resiliens(69b66d99-e818-42dc-8361-40b30c24bcb2).html
http://pure.au.dk/portal/da/persons/peter-berliner(e2ead9b5-e0a9-432d-b296-3d877e8183bf)/publications/resiliens(69b66d99-e818-42dc-8361-40b30c24bcb2).html
http://pure.au.dk/portal/da/persons/peter-berliner(e2ead9b5-e0a9-432d-b296-3d877e8183bf).html
http://pure.au.dk/portal/da/persons/peter-berliner(e2ead9b5-e0a9-432d-b296-3d877e8183bf).html
http://pure.au.dk/portal/da/persons/peter-berliner(e2ead9b5-e0a9-432d-b296-3d877e8183bf)/publications/syv-forundringer-over-resiliensbegrebet(fc3b4f92-f9ad-48a5-9c22-a2b320d04dd2).html
http://pure.au.dk/portal/da/persons/peter-berliner(e2ead9b5-e0a9-432d-b296-3d877e8183bf).html
http://pure.au.dk/portal/da/persons/peter-berliner(e2ead9b5-e0a9-432d-b296-3d877e8183bf)/publications/familieklasser-i-nuuk--en-problemoploesende-praksis(5b652dcb-27ed-4800-bfaf-8c6d5a683625).html

